
ЖЫЦЦЁ НА ПАЗЫКУ
КІРАЎНІЦТВА БЕЛАРУСІ ПРОСІЦЬ У РАСІІ КРЭДЫТ —
1,5 МІЛЬЯРДА ДАЛЯРАЎ

ХЛЕБ ДЛЯ САБАКІ
АГЛЯД РАДЫЁПЫТАННЕ ТЫДНЯ

Урад РБ звярнуўся з афі
цыйнай просьбай да ўраду
Расійскай  Федэрацыі  з
просьбай вылучыць бясплат
ны стабілізацыйны крэдыт —
1,5 мільярда даляраў.

Міністр эканамічнага раз
віцця  і  гандлю  РФ  Герман
Грэф  заявіў,  што  такая
просьба “мае права на існа
ванне” і яна абавязкова будзе
разгледжана.

Як  паведаміла  агенцтва
Інтэрфакс  са  спасылкай  на
чыноўніка Мінфіна Беларусі,
«кансультацыі наконт стабіл
ізацыйнага крэдыту працяг
ваюцца. Афіцыйнага адказу
ад  расійскага  боку  пакуль
няма, але кошт крэдыту паві
нен быць прымальным”.

Раней улады Беларусі за
яўлялі, што павышэнне цэнаў
на расійскія энерганосьбіты
не паўплываюць сур’ёзным
чынам на эканамічную сітуа
цыю ў Беларусі.

Як піша расійская газета
“Коммерсант”,  меркаваная
сума  крэдыту  прыкладна
роўная рэзервам золата і ва
люты Нацыянальнага банку
РБ. А страты ў дзяржбюджэце
зза павышэння цэнаў на газ
і  нафту  ацэньваюцца  ў  600
мільёнаў даляраў.

Тым часам стала вядома,
што  Мінэканомікі  Беларусі
падрыхтавала праект “Плана

мерапрыемстваў для стабілі
зацыі сітуацыі на ўнутраным
валютным рынку і дасягнен
ня станоўчага сальда знеш
няга  гандлю  краіны  ў  2007
годзе”. Плануецца, што ста
ноўчае сальда сёлета складзе
паўмільярда  даляраў.  Най
перш – за кошт прыватызацыі
ў ключавых галінах прамыс
ловасці. Як заявіў старшыня
Нацбанку  Беларусі  Прака
повіч, залатавалютныя рэзер
вы краіны хутка павялічацца
да 6 мільярдаў даляраў. Між
тым, з’явіліся паведамленні,
што Беларусь шукае магчы
масці  атрымаць  крэдыт  і  ў
Кітаі — 22,5 мілярды даля
раў.

Іншая расійская газета –
“Ведомости”,  публікуе  спіс
буйных прадпрыемстваў, па
кеты акцыяў якіх беларускае
кіраўніцтва  збіраецца  пра
даць замежным інвестарам.
Сярод  іх  называюцца  МАЗ,
Белтэлекам, гродзенская ты
тунёвая  фабрыка  “Нёман”,
піўная кампанія “Крыніца”  і
іншыя.

Аднак, расійскія інвестары
паставіліся да гэтай навіны з
перасцярогай. Многія з іх па
мятаюць,  што  ў  2001  годзе
Лукашэнка  ўжо  заяўляў  аб
прыватызацыі  трох  самых
буйных нафтахімічных прад
прыемстваў – “Нафтана”, “Па
ліміра” і “Азота”. Але ў выніку

заводы не дасталіся нікому.
Расійская броварная кампа
нія “Балтыка”, якая ўжо была
дамовілася аб перадачы ёй
кантролю над мінскім заво
дам  “Крыніца”  ў  абмен  на
інвестыцыі ў 50 мільёнаў да
ляраў, урэшце засталася ні з
чым,  толькі  частку  грошай
страціла.

Расійскі сайт newsru.com
прыводзіць словы крыніцы,
блізкай да Крамля: “У Расіі за
цікаўленыя  ва  ўзаемным
пранікненні ў эканоміку на
рынкавых умовах, але Мінск
зноў можа выставіць сацыял
істычнабандыцкія  ўмовы
продажу ды завысіць кошты
актываў  у  10  разоў.  У
расійскіх кампаніях не ідыё
ты сядзяць, каб траціць такія
грошы”.

У адрозненне ад расійскіх
СМІ, дзяржаўная прэса ў Бе
ларусі пра ўсё гэта амаль не
гаворыць.  Альбо  гаворыць
вельмі цьмяна. Між тым, бе
ларускае насельніцтва заста
ецца  ў  няпэўнасці  адносна
таго, што будзе з беларускай
эканомікай  і  адпаведна  –  з
беларускім рублём.

Аглядальнік

Артыкулы на актуальныя
эканамічныя тэмы – на стар.

Чарга ў пункце  абмену валюты. Мінск. Фота з архіву.

ЦІ БАІЦЁСЯ ВЫ АБВАЛУ
БЕЛАРУСКАГА РУБЛЯ?
СТАНІСЛАЎ БАГДАНКЕВІЧ,
БЫЛЫ СТАРШЫНЯ НАЦБАНКУ БЕЛАРУСІ:

“СЁННЯ ДЛЯ ГЭТАГА НЯМА ПРЫЧЫН”
Не баюся. Бо для гэтага няма сёння прычын. Ёсць рэзервы –
мільярд і чвэрць мільёна даляраў. Нацыянальны банк РБ пры
неабходнасці можа іх адтуль узяць і выкінуць на рынак. Мо
гуць атрымаць крэдыт у валюце і гэтыя грошы выкінуць на
рынак, каб задаволіць попыт на валюту. Калі б урад ці Нац
банк захацелі абваліць курс, дык абвалілі б. А на дадзены мо
мант падставаў для абвалу няма. Прычын для панікі таксама.
Паступова праблемы будуць нарастаць, але не сёння. Пакуль
ідзе экспарт, пакуль ідзе рост валавага прадукту, панікаваць
не варта. Вось калі гэтага росту не будзе і валютная выручка
перастане паступаць у сённяшніх аб’ёмах, тады пачнуцца
праблемы.

ІЛЛЯ, ПРАДПРЫМАЛЬНІК:

“КУРС БЕЛАРУСКАГА РУБЛЯ
ЗАВЫШАНЫ”
Наша эканоміка даўно не жыве па законах нармальнай эка
номікі. Была ігла, па якой ішла нафта, газ, грошы. Зараз гэтая
ігла ламаецца. Але эканоміка больш нармальна дзейнічаць
не стала. І я баюся не абвалу рубля, а ранейшага стылю кіра
вання эканомікай. Беларускай эканоміцы вельмі дапаможа,
калі яўна завышаны курс будзе зніжаны да нармальнага ста
ну. Вельмі прыемна глядзець на заробкі ў трыста даляраў. Ад
нак, каб пераканацца, што курс завышаны, дастаткова зайсці
ў любую краму ў Варшаве, ці ў Парыжы. Паглядзець, што ты
там можаш купіць і яшчэ больш парадавацца сваім тромстам
далярам. Шкада, што беларусы апошнім часам рэдка наведва
юць Парыж. Адно кепска для існуючай улады – пры нармаль
ным функцыянаванні эканомікі ўсім іхным “цудам” будзе ка
пец.  За  аграгарадкі  рэальна  будуць  расплочвацца  нашы
дзеці.

СЯРГЕЙ, БАНКАЎСКІ РАБОТНІК:

“БЛІЖЭЙШЫМ ЧАСАМ НІЧОГА
НЕ АДБУДЗЕЦЦА”
Не. Бліжэйшым часам нічога падобнага не адбудзецца. У нас
ёсць больш за мільярд рэзерву. На год хопіць. Гэта дастатко
ва камфортная падушка, якая дае магчымасць пазбегнуць
праблем. Першыя прыкметы панікі, дарэчы, ужо назіраліся ў
лістападзе і снежні. Народ ва ўсю забіраў свае грошы напры
канцы году. А зараз ізноў панеслі  іх у банкі. Так што да на
ступнай зімы можна спаць спакойна.

ПАВЕЛ ДАНЕЙКА, ЭКАНАМІСТ:

“ПЕРСПЕКТЫВА ДЭВАЛЬВАЦЫІ ЁСЦЬ”
Баюся. Бо перспектыва дэвальвацыі – абясцэньвання рубля —
ёсць. Але гэта будзе вельмі паступова. Улады будуць імкнуц
ца ўтрымаць курс рубля адносна замежных валютаў. Хаця,
ёсць план дэвальвацыі, але ён вельмі павольны, кампенса
цыйны. Дэфолт у нас немагчымы, бо няма дзяржаўнага доў

га. Сітуацыя ў нас няпростая, але цалкам падкантрольная. Аб
вал палітычна непрымальны для ўлады. Рубель будуць нама
гацца ўтрымаць любымі сродкамі.  І я гэта падтрымліваю.
Таму што для эканомікі гэта быў бы шок, а для людзей — ка
тастрофа. Зразумела, гэтага не дапусцяць.

АЛЕНА, МАЦІ-АДЗІНОЧКА:

“СІТУАЦЫЯ МЯНЕ ПАЛОХАЕ ВЕЛЬМІ”
Асабіста я баюся. Таму што я адношуся да катэгорыі неабаро
неных людзей. Як і пенсіянеры. Пры ўсім так званым клопаце
дзяржавы пра мяне ў выглядзе дапамогі, на самой справе, я
застаюся паза рысай беднасці. Я і так не ў стане забяспечыць
самастойна ні сябе, ні дзяцей. А пры абвале рубля першымі
прымуць удар на сябе маціадзіночкі, пенсіянеры, хворыя.
Таму, канечне, такая сітуацыя палохае вельмі.

АЛЕСЬ ПУШКІН, МАСТАК:

“МЫ З ЖОНКАЙ БАІМСЯ СТРАЦІЦЬ
МІЛЬЁН”
Шчыра кажучы, баюся. Хоць у нас не шмат зберажэнняў. Жон
цы мільён налічылі за дачку. У вёсцы людзі пакуль пра гэта не
думаюць. Нічога не падазраюць. Любяць беларускія рублі. А ў
горадзе ўсе сваякі кажуць, што дэфолт будзе абавязкова. Га
вораць, што гэта зробяць расійскія банкі, у адказ на паводзі
ны Лукашэнкі.  І мы з жонкай Яняй баімся страціць мільён.
Урэшце, праверка на трываласць нейкая павінна быць. Але
калі наш рубель вытрымае, дык я вельмі ўзрадуюся, што наша
краіна не толькі здольная вытрымаць падвышэнне коштаў на
газ і нафту, але яшчэ і банкаўская сфера пакажа сваю моц.

ВІКТАР, ПЕНСІЯНЕР:

“ДАЎНО НІЧОГА НЕ БАЮСЯ”
Я даўно ўжо нічога не баюся. Як тры тысячы цалковых на па
чатку дзевяностых гадоў страціў… З тае пары мяне ў банк
ніякімі працэнтамі не зацягнеш. Я веру ў даляр. Здаю адзін
пакойчык студэнтам за “зялёныя”. Мне на жыццё хапае.

АДАМ ГЛОБУС, ПАЭТ, КНІГАВЫДАВЕЦ:

“ТРЭБА НЕ БАЯЦЦА, А ДУМАЦЬ –
НА ШТО ПАТРАЦІЦЬ ГРОШЫ”
Не, не баюся. Я напісаў афарызм: банк – турма для капіталаў.
Я не трымаю грошы ў купюрах і банках. Таму і не баюся. Тра
чу ўсё, што зараблю. Не баяцца трэба, а варта пра гэта заўсё
ды думаць – ува што ўкласці грошы, ува што іх ператварыць.
Тут трэба ўзгадаць добры мусульманскі закон. Калі ты цэлы
год пратрымаеш грошы ў нейкай панчосе і яны не прынясуць
прыбытку, дык ты павінен аддаць дзесяць адсоткаў бедным.
Таму што не можаш управіцца з грашыма. Таму трэба ўсе
грошы патраціць і ўсё. Ператварыць у нешта больш вартас
нае. Пражыць, прападарожнічаць, купіць кватэру. Працаваць
з грашыма,  не збіраць купюркі. А прымаўка “мы спім, а гро
шы растуць” – гэта наколка. Грошы растуць толькі тады, калі
мы працуем.

Суседзі

Да спісу беларускіх чыноў
нікаў, адказных за фальша
ванне леташніх прэзідэнцкіх
выбараў і брутальны разгон
акцыяў  апазіцыі,  дадаліся
імёны  яшчэ  шасці  чалавек.
Цяпер у спісе на чале з Аляк
сандрам  Лукашэнкам  –  16
высокапастаўленых чыноўні
каў, супраць якіх дзейніча
юць фінансавыя і іншыя сан
кцыі.

Міністэрства  фінансаў
ЗША гэтым разам пастанаві
ла замарозіць рахункі 6 асо
баў. Гэта генеральны праку
рор Пётр Міклашэвіч, міністр
адукацыі Аляксандр Радзь
коў,  міністр  інфармацыі
Ўладзімір  Русакевіч.  ка
мандзір палка мінскага АМО
На  Юры  Падабед,  былы
кіраўнік МУС Юры Сівакоў  і
кіраўнік дэпартамента гра

мадскіх  арганізацыяў
Міністэрства  юстыцыі  Алег
Сліжэўскі.

Таксама ўведзеная забаро
на  грамадзянам  ЗША  мець
бізнесдачыненні  з  гэтымі
асобамі. Раней такія ж санк
цыі, у дадатак да забароны на
ўезд, былі ўведзеныя супраць
шэрагу цяперашніх  і былых
дзяржаўных чыноўнікаў з Бе
ларусі Еўрасаюзам.

Пасол  РБ  у  Вашынгтоне
Міхаіл Хвастоў назваў абвіна
вачанні  супраць  названых
асобаў “пачварнай маной”, а
дзеянні амерыканскага боку
– “юрыдычным нонсенсам”,
бо ў беларускіх чыноўнікаў
не можа быць ніякіх рахун
каў у ЗША.

Але як патлумачыў прад
стаўнік амерыканскага Дзяр
ждэпартамента падчас візіту

ЗША ПАШЫРЫЛІ САНКЦЫІ

Як  паведаміла  Міністэр
ства статыстыкі і аналізу Бе
ларусі, сярэдні налічаны за
робак работнікаў па краіне
склаў 617.244 рублі. Гэта ме
ней, чым у леташнім снежні
(668.049 рублёў) і нават чым у
кастрычніку (618.425). У рэ
альным выражэнні (з улікам
росту спажывецкіх цэнаў) за
робак зменшыўся на 4,7% у
параўнанні з кастрычнікам. У
валютным  эквіваленце  ся
рэдні налічаны заробак ра
ботнікаў  за  студзень  2007
году знізіўся да 288,4 даляра
ЗША.

Тым  часам  у  суседняй
Літве  Дэпартамент  статыс
тыкі гэтай краіны апубліка
ваў лічбу сярэднямесячнага
заробку ў чацвёртым кварта
ле 2006 г. Ён склаў 1731,3 літа
або на 19,1 працэнт болей,
чым  у  апошнім  квартале
2005 году. У валютным эквіва
ленце гэта складае 655 даля
раў ЗША. У дзяржаўным сек
тары заробак вырас да 1802
літа (+17,5 прац.), у прыват
ным – да 1687 (+20,7 прац.).

Такім чынам, літоўцы сён
ня атрымліваюць больш чым
удвая за беларусаў. Пры гэ
тым  камунальныя  расходы
нашых  суседзяў  ужо  амаль
такія самыя, як у Беларусі, а
цэны  ў  крамах  у  Мінску  і
Вільні зраўняліся цалкам.

* * *

Дарэчы, Літва — адзіная з
былых  савецкіх  рэспублік,
дзе  працягваецца  працэс
кампенсацыі насельніцтву за
страчаныя рублёвыя ўклады.
57 сакавіка ў банках Літвы
чакаецца  неверагодны  на
плыў кліентаў. У гэтыя дні на
рахункі амаль 370 тысяч жы
хароў  краіны,  якія  страцілі
свае  савецкія  зберажэнні,
дзяржава перавядзе каля 800
млн. літаў  (прыблізна 307,6
млн. даляраў ЗША).

Аглядальнік

СЯРЭДНІ
ЗАРОБАК
– ДЗЕ ЯКІ?

28 лютага ў Курапатах — месцы масавых сталінскіх расстрэлаў пад Мінскам ушанавалі па-
мяць ахвяраў сталінскіх рэпрэсіяў. У жалобных урачыстасцях узялі ўдзел каля пяцідзесяці чалавек.
Чарговы раз тут была ўсталяваная шыльда з тэкстам пастановы Савета Міністраў БССР ад
1989-га году аб узвядзенні помніка ахвярам палітычных рэпрэсіяў. Гэтая шыльда неаднаразова
знішчалася вандаламі. Мемарыяльная лава прэзідэнта ЗША Клінтана дагэтуль стаіць зламаная.
Тым не менш, сёлета грамадскасць плануе паставіць помнік у Курапатах.Мемарыяльныя акцыі бу-
дуць тут праходзіць 29-га дня кожнага месяца.

ў Вашынгтон дэлегацыі апаз
іцыі з Беларусі, гаворка ідзе
не пра замарожванне рахун
каў на тэрыторыі ЗША, а пра
ўскладненне фінансавых апе
рацыяў, якія могуць зрабіць
гэтыя  людзі  ў  глабальным
маштабе,  таму  што  многія
фінансавыя інстытуцыі завя
заныя на Амерыку. Аб гэтым
сказаў у інтэрвью Радыё Сва
бода сябра дэлегацыі Вінцук
Вячорка.

Кангрэс ЗША летась пра
цягнуў на два гады дзеянне
“Закона аб дэмакратыі ў Бе
ларусі”. На падставе закона,
акрамя згаданых санкцыяў,
прадугледжана вылучэнне з
федэральнага бюджэту 27,5
мільёна даляраў на падтрым
ку дэмакратычных працэсаў
у нашай краіне.

Паводле СМІ

Агітацыйны плакат на сайце руху за вылу-
чэнне Аляксандра Лукашэнкі кандыдатам у прэз-
ідэнты Расіі. www.lukashenko2008.ru

БУРАЦІНА
Ў БЕЛАРУСКАЙ ВЁСЦЫ
ТОЕ, ШТО НЕ СКРАЛІ Ў АГРАГАРАДКАХ – РАЗБАЗАРЫЛІ

Гаспадарка

Дзіўныя рэчы адбываюцца
у нашай сельскай гаспадар
цы. У сярэдзіне лютага было
надрукавана інтэрв’ю Аляк
сандра Лукашэнкі расійскай
газеце “Завтра”, дзе ён хвалі
ўся аграгарадкамі, пабудава
нымі ў апошнія гады – як там
усё добра  і прыгожа. А ўжо
праз некалькі дзён кіраўнік
Беларусі бэсціў уласны ўрад
за тыя ж самыя аграгарадкі.

«Безобразие. Принимаем
программы,  выделяем  ог
ромные финансы, а вы их там
гробите», — лямантаваў Лу
кашэнка.  І закідаў прэм’ер
міністру  Сідорскаму:  «При
принятии программы на вас,
Сергей Сергеевич, была воз
ложена главная ответствен
ность — контроль за расхо
дованием средств. Вы из рук
вон  плохо  это  делаете.  Мы
гоняемся за жуликами и про
ходимцами, но они воруют
500 тыс. долларов, миллион.
Здесь же воруют десятки и
сотни миллионов долларов.»

Да  гэтага  варта  дадаць:
тое, што не скралі, разбаза
рылі. Пра хібы аграгарадкоў
ужо ходзяць легенды. Дамы
там даволі дарагія, але няў
тульныя. А шмат дзе ў пабуда
ваныя  кватэры  няма  каго сяліць: на вёску сёння мала

дых спецыялістаў нават жыл
лём складана завабіць.

Але  ж  не  аднымі  аграга
радкамі “праславілася” наша
сельская гаспадарка. Як выс
вятляецца, нягледзячы на ка
ласальныя  датацыі,  яна  не
можа прапанаваць прадук
цыю канкурэнтаздольную па
цане.  Нават  дзяржаўныя
сродкі масавай  інфармацыі
прызнаюць гэта. Так, паводле
ўрадавага  агенцтва  БЕЛТА,
на  складах  Мінскага  мяса
камбінату цяпер захоўваец
ца  месячны  аб’ём  гатовай
прадукцыі.

Уяўляеце сабе – месячны
аб’ём!  Прычым  гэта  ж  не
шкарпэткі, якія можна спад
зявацца прадаць і праз паўга
ды. Мяса за гэты час, хутчэй

за ўсё, папсуецца і пойдзе...
ну, вы самі разумееце, куды
яно пойдзе.

Праблема гэтая ўзнікла з
за таго, што істотна скараціў
ся экспарт у Расію. Не па пал
ітычных  прычынах,  як  гэта
можна  было  сабе  ўявіць.
Проста беларускае мяса для
расейцаў  занадта  дарагое.
Напрыканцы  мінулага  году
цана на наш прадукт узняла
ся. А вось у суседзяў гэтым
часам  мяса,  наадварот,  па
таннела. Таму цяпер расейцы
яго ў нас не купляюць: нявы
гадна.

Эканаміст Яраслаў Раман
чук  піша  ў  “Белгазете”:
“Звесткі па фізічным аб’ёме
вытворчасці асноўных сель
гаспрадуктаў пераконваюць,
што большая частка грошай

змарнаваная. Зернавых і зер
набабовых  планавалі  саб
раць 6900 тыс. т, а па факту
атрымалася амаль на 1 млн.
т. менш – 5924,3 тыс. т. Буль
бы меркавалі накапаць 9300
тыс. т, атрымалася 8329,4 тыс.
т – на 10,4% менш. Па гарод
ніне план крыху перавыка
налі (план – 2150 тыс. т, фак
тычна  –  2173,5  тыс.  т.),  але
гэта  заслуга  прысядзібных
гаспадарак,  а  не  калгасаў,
што ператварыліся ў аграп
радпрыемствы. Урадзілі цук
ровыя  буракі.  Пры  плане
3290 тыс. т было вырашчана
3980,3 тыс. т. Але ў кулуарах
ураду  ходзяць  чуткі,  што
амаль 1 млн. т. цукровых бу
ракоў ужо згніў”.

Але ўкладанні ў абсалютна
неэфектыўную галіну будуць
працягнутыя. Паводле праг
рамы адраджэння вёскі, на
гэтую мэту да 2010 году мяр
куецца накіраваць амаль 70
трыльёнаў рублёў.

У гісторыю Беларусі гэта
ўвойдзе альбо як гіганцкая
афера, альбо як найвялікшая
дурнота. Так ці  інакш, праз
нейкі час мы будзем дзівіцца,
на што пайшлі нашыя з вамі
грошы. Але ж вярнуць іх ужо
будзе нельга.

Беларускія грамадзяне ў
гэтай сітуацыі выглядаюць,
як калектыўны Бураціна, што
пад пільным вокам лісы Алісы
ды ката Базыля закопвае свае
залатыя  на  полі  цудаў.  Але
колькі  ні  чакай,  грашовае
дрэва на нашых палетках не
вырасце.

Пры пэўных умовах сельс
кая  гаспадарка  можа  быць
прыбытковай. Але дзеля гэта
га яе трэба самым сур’ёзным
чынам рэфармаваць. Цяпе
рашняя ўлада гэта рабіць не
збіраецца. На той самай на
радзе, што згадвалася вышэй,
Лукашэнка запатрабаваў, каб
існуючы ў вёсцы лад быў за
хаваны без зменаў.

Сяргей Савіцкі

Беларусь, зіма 2007-га году

У гісторыю
Беларусі гэта

ўвойдзе альбо як
гіганцкая афера,

альбо як
найвялікшая

дурнота. Так ці
інакш, праз нейкі

час мы будзем
дзівіцца, на што
пайшлі нашыя з
вамі грошы. Але

ж вярнуць іх ужо
будзе нельга.

ЭКАНОМІКА,
У ЯКОЙ СПЫНІЎСЯ ЧАС

Экспарт нафтапрадуктаў –
галоўны артыкул прыбыткаў
бюджэту  —  стаў  стратным.
Улады  РБ  тэрмінова  шука
юць, дзе пазычыць грошай.
Бо інакш першае ж сур’ёзнае
выпрабаванне для пабудава
най  рэжымам  эканамічнай
мадэлі  можа  апынуцца
апошнім.

Тыднёвік “Беларусы і ры
нак” паведаміў сенсацыйную
навіну: у гэтым годзе на кож
най  тоне  нафтапрадуктаў,
што  ідзе  на  экспарт,  Ма
зырскі нафтаперапрацоўчы
завод губляе 30 даляраў. Учо
рашняя залатая жыла сёння
сама цягне грошы.

Цікава яшчэ  і  іншае. Для
нафтавых гульцоў пасля па
мяншэння акцызаў ды падат
каў у пачатку году выгадна
прадаваць свае прадукты не
за мяжу, а ў Беларусі. Менав
іта  гэта  яны  і  робяць,  хаця
раней пастаўкі на ўнутраны
рынак  лічыліся  стратнымі.
Цяпер  там  узнікла  досыць
моцная канкурэнцыя.

Урад  за  гэтым  працэсам
назірае без захаплення. Для
бюджэту лепш, каб нафтапра
дукты экспартаваліся – тады
ён атрымлівае значна боль
шыя грошы. Каб падштурх
нуць перапрацоўшчыкаў ды
давальцаў да знешніх паста
вак, акцызы на нафтапрадук
ты, што рэалізуюцца на ўнут
раным рынку, якія былі па
меншаны  ў  пачатку  года,  у
сакавіку  мяркуецца  ізноў
падвысіць.

Варта  звярнуць  увагу
вось на што. У студзенілю
тым  нафтавыя  кампаніі  ат
рымлівалі досыць вялікі пры
бытак, і паміж імі ўзнікла сур
’ёзная канкурэнцыя. Здавала
ся,  гэта мусіць прывесці да
зніжэння коштаў на той жа
бензін. Аднак гэтага не адбы
лося. Больш за тое, на пачат
ку году кошты чарговы раз
скокнулі дагары.  І чарговае

падвышэнне можна чакаць
цяпер, калі ўрад ізноў павял
ічыць акцызы.

Пра  канкурэнцыю  варта
ўзгадаць і ў звязку з ідэяй аб
’яднаць вытворцаў тэлевіза
раў. Шмат гадоў “Гарызонт” і
“Віцязь”  існавалі паасобку,  і
адзін аднаму моцна не замі
налі. Цяпер іх плануецца аб’
яднаць у адну “тэлевізійную
вертыкаль”.

Навошта гэта спатрэбіла
ся? Дзяржаўныя медыі рэгу
лярна распавядаюць пра тое,
якімі паспяховымі з’яўляюцца
і “Гарызонт” і “Віцязь” – і рап
там такія захады, якія звычай
на выкарыстоўваюцца, калі
прадпрыемствы ў глыбокім
крызісе.

Сухія лічбы сведчаць пра
тое, што галіна, якая атрымл
івала гіганцкую дзяржаўную
падтрымку,  толькі  вонкава
выглядае прыстойна. Павод
ле афіцыйнай статыстыкі, за
студзень 2007 г. параўнальна
са студзенем 2006 г. вытвор
часць тэлевізараў скараціла
ся на 39,5%. Аднак на складах
іх – амаль два сярэднямесяч
ныя аб’ёмы вытворчасці.

Чаму так? Адказ просты: у
Расіі пачалі працаваць свае
прадпрыемствы, якія выпус
каюць  тэлевізары.  Яны

вельмі хутка дагналі “Гары
зонт”  і  “Віцязь” як па коль
касці, так і па якасці. Прытым
некаторыя з расійскіх канку
рэнтаў выпускаюць сваю пра
дукцыю не пад сумнеўнымі
маркамі  кшталту  “Рубін”,  а
пад сусветнымі брэндамі, якія
выклікаюць давер у спажыў
ца – LG, Samsung і г.д.

Наўрад ці аб’яднанне “Га
рызонта” і “Віцязя” здольнае
вырашыць гэтыя праблемы.
Беларускія прадпрыемствы
паступова  губляюць  сваю
канкурэнтаздольнасць  на
знешніх рынках. Такімі заха
дамі гэты працэс можна за
марудзіць, але не спыніць. А
да  радыкальных  крокаў
кшталту  запрашэння  за
ходніх інвестараў беларускія
ўлады паранейшаму не га
товыя.

Аднак з тэлевізарамі спра
ва выглядае проста бліскуча
на фоне сітуацыі з гадзінні
камі.  Іх  папросту  ніхто  не
купляе, але ўпарта працягва
юць штампаваць. Сёння ў Бе
ларусі існуе запас гадзіннікаў,
роўны аб’ёму вытворчасці за
21 месяц!

І ў гэтай сітуацыі вядзецца
гутарка пра тое, што айчын
ная  прамысловасць  мусіць
выпускаць увесь спектр быта

АЙЧЫННАЯ БЫТАВАЯ ТЭХНІКА ПЫЛІЦЦА НА СКЛАДАХ

вой тэхнікі – пыласосы, кан
дыцыянеры,  фены,  прасы  і
г.д. Навошта? А каб плаціць
за гэта не чужым дзядзькам
валютай,  а  сваім  —  бела
рускімі рублямі. Тэарэтычна
выглядае добра, але на прак
тыцы  ўсё  атрымліваецца
значна  горш.  Пару  гадоў
таму  “Атлант”  у  дадатак  да
лядоўняў  асвоіў  вытвор
часць пральных машын. Ця
пер імі ізноў жа забітыя скла
ды прадпрыемства. Пральныя
машыны ад “Атланта” аказал
іся неканкурэнтаздольнымі
нават на ўнутраным рынку,
не кажучы пра сусветны.

Як зрэшты і ўся эканаміч
ная  сістэма  ад  Аляксандра
Лукашэнкі. Працаваць сама
дастаткова, як высветлілася,
яна не ў стане. Спачатку “бе
ларускі эканамічны цуд” за
бяспечваўся  шматмільярд
нымі датацыямі ад Расіі праз
танныя энерганосьбіты. Ця
пер,  каб  усё  не  ляснулася,
урад шукае шматмільярдныя
крэдыты. Але відавочна, што
гэтыя  грошы  і  гады  будуць
папросту змарнаваныя. І по
мнікам  страчанаму  часу
можа быць гара гадзіннікаў,
якія нікому не патрэбныя.

Валеры Філін

Як робяцца хваліХЛЕБ ДЛЯ САБАКІ

Саюздрук“ЁСЦЬ ТАКІЯ ЛЮДЗІ”
АЛЬБО ШЭЙПІНГ ДЛЯ ЧЛЕНАЎ БРСМ

АБО СКАЛАНАННЕ МОЗГУ

Газета “7 дней” друкуе ста
тыстычныя звесткі, якія свед
чаць, што беларускае жыццё
за апошні год палепшала і па
весялела. Некаторыя лічбы і
пазіцыі сапраўды ўражваюць.

“Согласно данным о прода-
же основных продовольствен-
ных товаров, в прошлом году
увеличилась реализация мяса
и мясных продуктов, сыров,
консервов, а также рыбы (что
весьма отрадно). Несколько
снизился интерес к животно-
му и растительному маслу,
крупам и макаронам. Меньше
съели сахара, зато больше —
кондитерских изделий, кото-
рые, вероятнее всего, запива-
ли соками и другими безалко-
гольными напитками, пото-
му что их было соответ-
ственно реализовано на 26,1%
и 18,7% больше, чем в 2005
году.

Конечно, к рыбке полагает-
ся и пиво. Много съели — много
его и выпили. Стало в стране
больше любителей и такого
«элитного» напитка, как конь-
як. Его было продано на 55,7%
больше, чем в 2005 году. Даже
если усредненно, то выходит
280 граммов на человека. А
ведь детишки, старики да и
просто некоторые коньячком
не балуются. А вы говорите
— зарплаты не хватает!
Вспомните, эдак лет 10 — 15
назад вы могли себе позво-
лить тратиться на коньяк,
даже по праздникам?

Ну что, подняли настрое-
ние, и в кошельке еще оста-
лось? Айда за обновками! Ока-
зывается, на новую одежду и
белье в 2006 году у среднеста-
тистического белоруса ушло

157 тысяч рублей. Это на 31
тысячу больше, чем в преды-
дущем. И на обувь затрачено
чуть больше. Конечно, это не
европейский уровень, где на
одежду тратят раз в десять
больше (а потом она у нас в се-
конд-хенде). Но тенденция к
лучшему наблюдается”.

Больш за ўсё агаломшвае
рэкордная лічба ў 55 адсот
каў росту спажывання канья
ку. Такое ўражанне, што ўсе
аматары “Белай вежы” рэзка
перайшлі летась на “Белага
бусла”. Але чамусьці сярод
сваіх калегаў і суседзяў я та
кой тэндэнцыі не назіраў. А
яны  далёка  не  “чарнільш
чыкі”. Няйначай, такую арыс
такратычную  карціну  ства
рае наша “вертыкаль”. Але ці
не зарана там пачалі піць ка
ньякі?

“Звязда” друкуе інтэрв’ю з
першым сакратаром Мінска
га  абкама  БРСМ  Русланам
Труханам. Дзеля чаго газета
гэта робіць – не зусім зразу
мела. Напэўна, каб маладыя
людзі, якія яшчэ не развучыл
іся думаць, чарговым разам
пераканаліся ў шэрасці і бе
заблічнасці гэтага камсамо
лазамяняльніка.

“— А як вы развiваеце
iнтарэс у моладзi да гiсторыi
краiны i беларускай мовы?

Прыклад першы. Мiнскi аб-
ласны камiтэт ужо два гады
праводзiць конкурс маладых
журналiстаў. Раней канкурсан-
ты падзялялiся на тры групы:
аматары, якiя вучацца; ама-
тары, якiя працуюць;
прафесiяналы — тыя, што
працуюць у газетах. Сёлета
кола ўдзельнiкаў мы пашы-

рым. Тэматычныя намiнацыi
«Беларусь Родная», «Беларусь
Сiнявокая» i «Беларусь Мала-
дая» (былi ў 2006 годзе) так цi
iнакш кранаюць гiсторыю на-
шай краiны. Да нас прыслалi
371 работу. I ведаеце, амаль
што 80 працэнтаў артыку-
лаў, якiя нам дасылала мо-
ладзь, былi на беларускай
мове...

— Вы неяк заахвочваеце
актывiстаў?

…Грошы мы iм за гэта не
плацiм. Але наша арганiзацыя
дапамагае маладым грошы
зарабiць. Магчымасцяў шмат:
i студэнцкiя атрады, i камса-
мольскае будаўнiцтва, i дапа-
мога ў працаўладкаваннi пад-
час канiкулаў. Ёсць у нас яшчэ
адзiн вiд заахвочвання —
скiдкi. Невялiкiя, але вельмi
прыемныя. Амаль што ў кож-
ным маленькiм горадзе i на-
ват пасёлку Мiнскай вобласцi
iснуюць скiдкi для членаў БРСМ.
Напрыклад, у гарадскiм пасёл-
ку Станькава — 20-працэнт-
ная скiдка на заняткi
шэйпiнгам. У Мядзелi — да 50
працэнтаў скiдка на абеды ў
кафэ «Сад»”.

Маладзёжным чыноўнікам
застаецца  толькі  паспачу
ваць у іхнай нялёгкай справе
вярбоўкі  юных  мазгоў  і
душаў. Але выбар магчымас
цяў уражвае. Хто не захоча
скідваць вагу на шэйпінгу –
абавязкова  пойдзе  ў  кафэ
“Сад” пад’есці за паўцаны.  І
выпіць там 280 грамаў канья
ку  са  скідкай  за  таварыша
Трухана  і за “тэндэнцыю да
лепшага”.

Ды не ўсё так добра ў на
шым светлым жыцці.   У газе

це “Минский курьер» чыноў
ніца Галоўнага ўпраўлення
спажывецкага рынка Мінгар
выканкама  Тацяна  Касцюк
дзеліцца набалелым:

«Есть такие люди. Они со-
знательно провоцируют про-
давца. Ведь для работника
торговли существует прави-
ло: покупатель всегда прав. А
сам человек за прилавком ока-
зывается беззащитен. Порой
бывает так, что один «на-
храпистый» покупатель
рвется без очереди, другой
швыряет только что взве-
шенный товар едва ли не в
лицо продавцу… Случается,
скандал устраивает подвы-
пивший посетитель магази-
на. Бывает, конфликтную си-
туацию провоцирует забыв-
чивый покупатель. В после-
днее время у нас много жалоб
от минчан на то, что в мага-
зине на выходе их просят пока-
зать содержимое сумок. По
правилам торговли это зап-
рещено. Но что получается?
Минчанка зашла в торговый
зал с большой сумкой, в кото-
рой лежали продукты, куплен-
ные в другом магазине. На вы-
ходе ее вежливо попросили от-
крыть сумку, увидев продук-
ты, потребовали за них рас-
платиться».

Цяпер я буду больш асця
рожна  кантактаваць  з  на
шымі працаўнікамі прылаўка.
І на ўсе іхныя “мужчына, га
варыце нармальна” ці поўнае
ігнараванне мяне як аб’екта
абяцаю ўсімі сіламі змагацца
ўнутры сябе з жаданнем за
ляпіць  чымнебудзь  у  твар
прадаўцу...

Алесь Канюціч

Ёсць на Радыё Свабода лю
бімая  перадачка  –  “Агляд
званкоў на “Свабоду”. Шалё
ную папулярнасць яна, гэтая
перадачка, набыла год назад,
у часе прэзідэнцкай выбар
чай кампаніі. Рэдакцыя, ак
рылёная  поспехам,  што
звоніць так многа людзей з
розных куткоў Беларусі, дала
перадачцы рэгулярны эфір
ны час.  І патрапіла ў пастку.

Бо не заўсёды ж знойдуцца
вартыя  ўвагі  званкі.  І  запа
ланілі  эфір  графаманы.  Пік
абсурду выявіўся, калі пачал
іся ўжо не празаічныя, а вер
шаваныя пасланні. І што ж тут
рабіць? Перадача ж патрэб
ная. Вось, напрыклад, 26га
лютага, у панядзелак, звоніць
чалавек і расказвае: “Прывез
ла дачка з гораду хлеба. І як
жа называецца? “Сувораўскі”.

У  рот  не  палез.  Давялося
скарміць сабаку”. Тут ёсць і
факт,  і  эмоцыя,  і  рашучае
дзеянне. Каб жа такіх зван
коў было больш! Можа, трэба
званкі аналізаваць  і казаць
слухачам, пра што варта рас
павядаць, а пра што не?

У той самы панядзелак у
праграме Радыё Рацыя на ча
стаце 612 кГц пачуў вельмі
карысную перасцярогу ў пе

радачы  спадара  Арцёмава
“Побытавыя  размовы”:
“Будзьце асцярожныя, на ву
ліцы можна паслізнуцца і ат
рымаць скалананне мозгу!” Я
скажу, што “скалананне моз
гу” можна атрымаць і ў хаце,
слухаючы наша радыё. Чым
ужо не спадабалася беларус
кае слова “трэсці”  і вытвор
нае ад яго “страсенне”?

Сяржук Вітушка

МАЛЕНЬКІЯ РАДАСЦІ
З ІНШАЙ ЭПОХІ

Невядомая
Беларусь

Стрэмкі

НЕ ЗРАЗУМЕЦЬ ІХ ВАМ, ЗГОРБЛЕНЫЯ КАЛЯ КАМПУТАРАЎ

Фотафакт

“Для  веселия  планета
наша мало оборудована”? –
пісаў  Маякоўскі.  Наконт
“планеты” – пытанне, а вось
што датычыць Савецкага Са
юзу – уцехаў было кот напла
каў.

Кожны, хто хацеў выжыць,
не амярцвець у гэтай шчыль
на замкнёнай ды запоўненай
марксісцкаленінскім чадам
камеры,  мусіў  прадрапаць,
прабіць сабе вакенца ў іншы
свет, каб атрымаць хоць глы
ток волі.

Для  маіх  бацькоў  гэта
была, безумоўна, вера, кас
цёл. Яна і толькі яна дапамаг
ла  вытрымаць  жахі  вайны,
здзекі бандытаўпартызанаў,
пазнейшую калектывізацыю
ды пастаянны ўціск  і перас
лед з боку калгасных “каму
някаў”.

А  мяне  –  ратавалі  кнігі.
Колькі сябе памятаю, заўсёды
чытаў. У першым класе быў
канфлікт з настаўніцай – трэ
ба было чытаць па складах, а
я ўжо даўно ўмеў бегла.

Найболей часу для чытан
ня  было  пры  каровах  –  ды
вось бяда: зачытаешся, а яны
– у шкоду.

Або сядзіш познім вечарам
на  кухні  пры  лямпе  (элект
рычнасці не было яшчэ)  і  з
такім запалам сочыш за пры
годамі герояў, ты ўвесь там,
сярод іх, – а   тут урываецца
злосны бацька, што ўстаў з
ложка па патрэбе, задзімае

лямпу  –  “Адно  газу
прыжніш!”, і гоніць спаць...

Свішча  мяцеліца  за  вок
намі, вецер вые ў коміне, – а
ты чытаеш пра гарачы Егіпет
ды фараонаў.

Дагэтуль часта сніцца сон:
я ў школьнай бібліятэцы, на
паліцы так шмат апетытных
тоўстых  кніжак,  а  я  ўсё  не
магу  выбраць,  і  бібліятэка
хутка зачыніцца...

Бацька мой таксама любіў
чытаць, але часу для гэтага
меў толькі зімой, калі праца
ваў у калгаснай качагарцы.
Аднойчы ён апавядаў жахлі
вую  гісторыю:  прыйшла
бібліятэкарка  з  сельскага
клуба з мяхом спісаных кніг,
увярнула  іх у печ  і сядзела,
пакуль усе не згарэлі – каб
бацька  не  выцягнуў  і  не
прысвоіў “сацыялісьцічаскую
собсьцьвеннасьць”.

Памятаю яе – заўсёды па
нурая, забітая – і ў літараль
ным сэнсе (яе тоўк зверапа
добны мужбрыгадзір па мя
нушцы Дзічка). Застаць яе на
працы было вельмі цяжка,  і,
калі ўдавалася, набіраў цэлае
бярэма кніжак.

Аднойчы, калі загадчыцы
не было, а толькі прыбіраль
шчыца, я ўкраў цэлы шасці
томнік Аляксандра Грына. Да
гэтуль  маю  гэтыя  кнігі.  Са
вецкая  ідэалогія запляміла
гэтага  пісьменніка  сваімі
ліпкімі лапамі – і ён застаўся
дагэтуль непрачытаны “інтэ

лектуаламі”,  бо  выклікае
стойкія асацыяцыі з крэмамі,
пудрамі  і  яшчэ  чорт  ведае
чым пад назваю “Алые пару
са”. А прачытайце яго “Фан
данга” або “Лоўцу пацукоў”
(“Крысолов”)!

Нядаўна бачыў у знаёмых
на  паліцы  тую  самую  кнігу,
што калісь чытаў пры лямпе
– “Похождения Жиль Блаза”
Лесажа. Пабаяўся папрасіць
пачытаць – як пабаяўся б сус
трэцца з дзяўчынай, у якую
быў  закаханы  трыццаць
гадоў таму...

Кнігі вучылі ўсяму – у тым
ліку  і  маляванню.  Быў  такі
шматтомнік – “Школа изоб
разительного искусства”, але
не ў нашай бібліятэцы, і кнігі
гэтыя  брала  для  мяне  адна
дзяўчынка. Хто ведае, можа я
ёй падабаўся? А мне падаба
лася іншая...

Але гэта ўжо зусім  іншая
гісторыя, хоць яна таксама
пераплецена з тым, што было
вычытана,  і  дзяўчынка  тая
была  больш  прыдумана
мною, чым існавала на самой
справе, як прыдуманы былі
многія і многія, што жылі на
белых і пажаўцелых старон
ках, і клікалі за сабой у іншае,
невядомае  і  загадкавае
жыццё...

... Не зразумець вам гэтага,
згорбленыя каля кампутараў.

Як і мне – вас...

Алег Аблажэй

1 сакавіка 1881 году бела
рускі  тэрарыст  Ігнат  Гры
нявіцкі  кінуў  бомбу  ў  рас
ійскага цара Аляксандра  ІІ.
Бомба разарвалася, загінулі
абодва, цар і ягоны забойца.
Праўда, адбылося гэта не ад
разу.  Першая  бомба,  якую
кідаў паплечнік Грынявіцка
га  Мікалай  Рысакоў,  толькі
пашкодзіла царскую карэту.
Тэрарыста схапілі, цар вый
шаў з карэты, каб даведацца,
што  адбылося.  Вось  тут  да
яго  і наблізіўся Грынявіцкі,
які кінуў сваю бомбу проста
пад царавы ногі. Падчас гэта
га тэракту загінулі яшчэ два
чалавекі, а шасцёра засталіся
калекамі на ўсё жыццё.

2 сакавіка  1994  году
Вяpхоўны  Савет  Белаpyсі
пpагаласаваў  за
пpэзідэнцкyю  фоpмy
кipавання ў краіне. Апазіцыя
ўдзелу ў галасаванні не пры
мала, бо лічыла, што прэзі
дэнцтва непазбежна прывяд
зе да дыктатуры.

3 сакавіка 1067 году адбы
лася знакамітая бітва на рацэ
Нямізе паміж войскам Усясла
ва Чарадзея i злучанымі дру
жынамі князёў Кіеўскай Pyci.
Дзякуючы той бітве ў летапі
сах  упершыню  згадваецца
Менск.

5 сакавіка 1940 году са
вецкія  карныя  органы  рас
стралялі ў вёсцы Катынь на
Смаленшчыне  5  тысяч
польскіх афіцэраў. Сярод тых
палякаў было шмат белару
саў,  прызваных  у  польскае
войска з Заходняе Беларусі.

6 сакавіка 1937 году ў Асі
повічах прыйшоў на свет вя
домы беларускі мастакпла
катыст Уладзімір Крукоўскі.
Плакаты Крукоўскага ўраж
валі сваёй смеласцю яшчэ за
савецкім часам. І сёння мас
так паслядоўна адстойвае ў
сваіх творах прынцыпы дэ
макратыі  і  нацыянальнага
адраджэння.

7 сакавіка 1991 году хулі
ганы на мінскай вуліцы забілі
паэта Анатоля Грачанікава.
Грачанікаў быў галоўным рэ
дактарам  часопіса  “Мала
досць“.

Гурт «Стары Ольса» зава-
яваў Прыз глядацкіх сімпа-
тыяў на цырымоніі ўзнагарод-
жання артыстаў «Рок-кара-
нацыя». Мінск, 25 лютага 2007
году.

Не хацелася б тыднёвы тэ
леагляд ператвараць у агляд
перадачы “Акно ў Еўропу” на
канале RTVI. Але сюжэт, якім
пачынаўся апошні выпуск гэ
тай перадачы, нельга абысці
ўвагай. Прысвечаны ён быў
адмове Мілінкевіча ўдзельні
чаць у Кангрэсе дэмакратыч
ных сіл. У якасці адзінага эк
сперта выступаў вядомы ў Бе
ларусі  сацыёлаг,  прафесар
Алег Манаеў. Ён назваў гэты
крок Мілінкевіча памылко
вым і адназначна адмоўным
як з гледзішча апазіцыі, гэтак
і Захаду.

Кожны чалавек, зразуме
ла, мае права на сваю думку.
Але Манаеў у падмацаванне
сваіх  словаў  спаслаўся  на
“агульнае  меркаванне”  су
польнасці палітыкаў, паліто
лагаў і журналістаў Беларусі.
Магчыма, паважаны прафе
сар паспеў правесці сацыяла
гічнае апытанне, якое свед
чыць на карысць такога мер
кавання? Цікава было б паз
наёміцца з яго вынікамі. Ад
нак,  прафесару  сацыялогіі
перад тым, як выступаць ад
імя іншых, варта было б зазі
рнуць у беларускі  інтэрнэт,
каб пераканацца, што боль
шасць яго наведнікаў, у тым
ліку журналістаў, трымаюцца
процілеглай  думкі  наконт
учынку Мілінкевіча.

Але з вяршыняў сучаснай
сацыялогіі й паліталогіі спуш
чуся да іншай тэмы – перада
чы з немудрагелістай назвай
“Мінск  і мінчане” на канале
СТВ. Адразу зазначу, што так
званае рэгіянальнае, альбо
лакальнае тэлебачанне на
бірае  апошнім  часам  папу
лярнасць ува ўсім свеце. Усё

больш гледачоў хочуць ве
даць не пра апошнія падзеі ў
свеце – колькі чалавек забілі
ў  Іраку, каго Пуцін прызна
чыў якім міністрам, што ска
заў Лукашэнка пра Пуціна  і
г.д. – а пра тое, што адбываец
ца непасрэдна ў ягоным го
радзе ці мястэчку, якой была
яго даўняя ці зусім нядаўняя
гісторыя,  як  ён  будзе  раз
вівацца далей.

З апошняй перадачы я, у
прыватнасці, даведаўся, што
ў сталіцы Беларусі ўжо каля
100 тысяч аўтамабіляў. І што
першае месца сярод машын,
зарэгістраваных у ДАІ, пара
нейшаму складаюць “Жыгулі”
– каля 30 тысяч. На другім  і
трэцім месцах — “Фальксва
ген”  і  “Форд”.  І  тых  і  другіх
прыблізна па 20 тысяч. А вось
“Бентлі” у Мінску ўсяго два, а
“Мазераці” – толькі адзін. На
месцы  аўтараў  перадачы  я
абавязкова пацікавіўся б – а
хто  ж  уладальнікі  (ну,  хоць
бы паводле сваёй прафесіі)
гэтых шыкоўных аўто.

Але ж аўтары паводзяць
сябе асцярожна. Яны, што на
зываецца, дазіруюць інфар
мацыю, спыняючыся, часам,
на паўслове. У гэтым я бачу
прыкмету,  свайго  роду
фірмовы стыль сучаснай тэ
лежурналістыкі ў Беларусі.

Вось  аўтары  перадачы
распавядаюць пра гісторыю
вуліцы  Янкі  Купалы,  якая
была некалі Плябанскай, по
тым – Паліцэйскай, Набярэж
най, Кастрычніцкай. Узгадва
юць яны і той факт, што пас
ля  вайны  органы  дзяржаў
най бяспекі запярэчылі былі
наданню  вуліцы  Купалава
імя. Сапраўднае прозвішча

паэта – Луцэвіч, нібыта, нага
дала  камусьці  прозвішча
Луцкевіча. А хто такі быў Іван
Луцкевіч, і чаму так збаяліся
“органы” згадкі пра яго, гле
дачу вырашылі не паведам
ляць.

Найбольш  цікавым  у  пе
радачы атрымаўся раздзел,
прысвечаны  народным  на
звам вядомых у Мінску аб’ек
таў ці мясцін. Мы ўбачылі “да
ляр” – даўгі звілісты будынак
зеленаватага колеру, “куку
рузу”  –  шматпавярховыя
дамы на вуліцы Веры Хару
жай, якія архітэктурай нагад
ваюць пачаткі гэтай расліны.
Даведаліся,  што  губерна
тарскі сквер у цэнтры горада
называюць “Панікоўкай”, бо
некалі камусьці прыйшло да
галавы параўнаць скульпту
ру хлопчыка з лебедзем, што
ўпрыгожвае фантан у скве
рыку, з героем рамана “Зала
тое цяля” Панікоўскім і гусяй.

Магчыма, нехта з маладых
гледачоў упершыню пачуў,
што пасля таго, як частку ву
ліцы  Даўгабродскай  улады

перайменавалі  ў  гонар
партыйнага дзеяча Казлова,
менчукі дружна сталі назы
ваць  яе  Казлабродскай.  А
плошчу Незалежнасці, якая
раней называлася плошчай
Леніна і на якой паранейша
му стаіць помнік правадыру,
часам называюць Незалені
на.

Уявіць сабе, каб падобны
сюжэт з’явіўся на экране тэ
лебачання  гадоў  дваццаць
таму, немагчыма. Пасля та
кой вольнасці рэдактара ад
разу  б  знялі  з  пасады.  Але
мінае час, мяняецца харак
тар  цэнзуры.  У  тым  самым
сюжэце ані слоўцам не была
згаданая, да прыкладу, Нацы
янальная бібліятэка. А якіх
толькі  назваў  яна  не  мае  ў
народзе! І “дыямент, і “слоік”,
і  “чупачупс”...  Чаму  гэтыя
прыклады  народнай  твор
часці  былі  абыдзеныя  ўва
гай? Глядач і сам лёгка здага
даецца.

Максім Пешкаў

Плакат з выявай Нацыянальнай бібліятэкі на ўваходзе ў
метро. Мінск, люты 2007 году


